Gipuzkoako Lurralde Historikoko Zergen martxoaren 8ko
2/2005 FORU ARAUA.

192. artikulua. Zigorrak murriztea.

1. Diruzko zigorren zenbatekoa %40 murriztiuko da zergapekoak
erregularizazioari nahiz zigorrari adostasuna ematen dienean.

Aurreko paragrafoan aipatutako murrizpenak ez ditu hartuko foru arau honek
202.etik 211. artikulura bitartean jasotako diruzko zigorrak.

2. Aurreko paragrafoan jasotakoaren arabera egindako murrizpenaren
zenbatekoa Zerga Administrazioak exijituko du, interesatuari jakinarazteko
beharkizun bakarra betez, erregularizazio edota zigorraren aurka errekurtsoa edo
erreklamazioa jarri denean.

3. artikulu honen 2 apartatuan jasotakoaren arabera murrizpenaren zenbatekoa
exijitzen denean, ez da beharrezkoa izango egintza horren aurka errekurtso
independenterik jartzea, baldin eta aldez aurretik errekurtso edo erreklamazioa
aurkeztu bada lehendik murriztutako zigorraren aurka.

Baldin eta errekurtso edo erreklamazioa jarri bada zigor murriztuaren aurka,
ulertu beharko da errekurtsoan aipatutako zenbatekoa zigorraren zenbateko
osoa izango dela, eta errekurtsotik eratorritako ondorio etengarriek exijitzen den
murrizpena ere hartuko dute.

4. Baldin eta alegazioak aurkezten badira zerga erregularizazioari edota zigorrari
buruzko proposamenaren aurka edo errekurtsoa edo erreklamazioa jartzen bada
administrazio bidean, eta hori dela-eta zergapekoaren asmoak o0so0-o0sorik
onesten badira, ulertu beharko da artikulu honetan aipatutako murrizpena
aplikaziozkoa izango dela bidezko zigorren ondorioetarako.

5.130 1. apartatuan jasotakoa jasota ere, 100eko 40ko murriztapena aplikatu ahal
izango da, erregularizaziorik ez izan arren, zehapenari adostasuna ematen
zaionean, betiere espresuki hala jasotzen bada zerga araudian. Bereziki,
murriztapen hori foru arau honetako 205.2 artikuluaren c) eta d) letretan eta 206.2
artikuluaren b) letraren bigarren paragrafoan jasotako zehapenei aplikatuko
zaie.»

